
Nr. 666 1862 6. október 1999 

AUGLÝSING 
um útgáfu starfsleyfis fyrir Málningarverksmiðjuna Hörpu hf., 

Stórhöfða 44, Reykjavík. 

Hollustuvernd ríkisins hefur gefið út starfsleyfi fyrir Málningarverksmiðjuna Hörpu hf., 
Stórhöfða 44, Reykjavík, kt. 600169-2629. Starfsleyfið er gefið út í samræmi við 6. gr. í 
I. kafla laga nr. 7/1998, um hollustuhætti og mengunarvarnir. Starfsleyfið öðlast gildi við 

birtingu þess í B-deild Stjórnartíðinda og gildir til |. Janúar 2004. 

Reykjavík, 6. október 1999. 

Hollustuvernd ríkisins, 

Jón Gíslason 
staðgengill forstjóra. 

Davíð Egilsson 
forstöðumaður. 

Nr. 667 6. október 1999 

AUGLÝSING 
um útgáfu starfsleyfis fyrir Málningarverksmiðju Slippfélagsins 

í Reykjavík hf., Dugguvogi 4, Reykjavík. 

Hollustuvernd ríkisins hefur gefið út starfsleyfi fyrir Málningarverksmiðju Slippfélags- 
ins í Reykjavík hf., kt. 600269-0549. Starfsleyfið er gefið út í samræmi við 6. gr. í Í. kafla 
laga nr. 7/1998, um hollustuhætti og mengunarvarnir. Starfsleyfið öðlast gildi við birtingu 
þess í B-deild Stjórnartíðinda og gildir til 1. janúar 2004. 

Reykjavík, 6. október 1999. 

Hollustuvernd ríkisins, 

Jón Gíslason 
staðgengill forstjóra. 

Davíð Egilsson 

forstöðumaður. 

Nr. 668 1. október 1999 

REGLUGERÐ 
um námskeið og próf fyrir viðurkennda bókara. 

1. gr. 
Prófnefnd þriggja manna sem ráðherra skipar til fjögurra ára í senn, annast námskeið 

og próf til viðkenningar bókara. Prófnefnd er heimilt að fela öðrum að annast námskeið 

og próf samkvæmt reglugerð þessari.

2. gr. 

Námskeið og próf skulu að jafnaði haldin einu sinni ár hvert og skal auglýsa þau með 
a.m.k. tveggja mánaða fyrirvara. 

3. gr. 
Prófnefnd tekur ákvörðun um prófsefni það sem prófað er úr. Námskeiðið skiptist í 

þrjá hluta, Í hluta, reikningshald, II. hluta, skattskil, og III. hluta, samskipti og upplýsi- 
ngamiðlun. Miða skal við að kennsla í hverjum hluta verði 30 klst. Að loknum námskeiðum 

skal halda próf úr öllum hlutunum. Kennslugreinar eru þessar og skiptast þannig á milli 
námskeiðshluta: 

I. hluti 
Grundvallarreglur reikningsskila. 
Lög og reikningsskilavenjur. 

Reikningsskilagerð. 

TI. hluti 
Lög og reglur. 
Samkipti við skattyfirvöld. 
Úrskurðir, dómar og álit. 

11. hluti 
Vistun bókhaldsupplýsinga. 
Upplýsingamiðlun á milli framteljanda og skattyfirvalda. 
Hagnýtir þættir tengdir rafrænum gagnaflutningi. 

4. gr. 

Próf skulu að jafnaði vera skrifleg. Við skrifleg og raunhæf verkefni skal prófmaður 
hafa a.m.k. 4. klst. til þess að vinna að úrlausn sinni. 

5. gr. 

Skriflegar prófúrlausnir skulu merktar prófnúmerum. 
Við mat á úrlausnum skal gefin einkunn fyrir hverja prófgrein. 
Einkunnir skulu gefnar í heilum eða heilum og hálfum tölum frá 0-10. Til þess að 

standast fullnaðarpróf þarf prófmaður að hljóta a.m.k. 7,0 í meðaleinkunn úr öllum próf- 
greinum. Lágmarkseinkunn til að standast próf er 5,0 í hverri prófgrein. Ef prófmaður nær 
ekki tilskilinni lágmarkseinkunn er honum heimilt að þreyta próf að nýju þegar próf eru 
haldin skv. 2. gr. 

Einkunnir skulu birtar prófmönnum innan 45 daga frá því að prófum lýkur. 

Prófmaður á rétt á því að skoða prófúrlausn sína ef hann æskir þess innan fimmtán 
daga frá birtingu einkunna. Heimilt er að skjóta mati kennara til sérstaks prófdómara til 
endurmats. Mat hans á úrlausnum er endanlegt. 

Prófnefnd skal afhenda þeim prófmönnum sem standast próf skírteini því til stað- 
festingar. 

6. gr. 
Til að standa straum af kostnaði við námskeið og próf samkvæmt reglugerð þessari 

skulu þátttakendur greiða gjald um leið og skráning fer fram. Miða skal við að tekjur af 
gjaldinu standi undir kostnaði við námskeið og próf. Fjárhæð gjaldsins skal koma fram í 

auglýsingu, sbr. 2. gr.

Gjald skv. 1. mgr. er endurkræft ef af námskeiði verður ekki eða ef sá er skráð hefur 
sig á námskeið, fellur frá þátttöku 30 dögum áður en námskeiðið hefst eða sérstakar ástæður 
mæla með endurgreiðslu. 

1. gr. 

Reglugerð þessi sem sett er samkvæmt heimild í lögum nr. 145/1994, um bókhald með 
síðari breytingum, öðlast þegar gildi. 

Fjármálaráðuneytinu, 1. október 1999. 

Geir H. Haarde. 

Arni Kolbeinsson. 

Nr. 669 1. október 1999 

REGLUGERÐ 

um breytingu á reglugerð nr. 151/1999, um álagningu spilliefnagjalds. 

1. gr. 

Við 5. gr. reglugerðarinnar bætist nýr stafliður, j, sem hljóðar svo: 
J-  Kælimiðlar. 

Um gjaldtöku og flokkun á kælimiðlum, sem eru halógenafleiður kolvatnsefna, eftir 
tollskrárnúmerum gilda ákvæði viðauka X. 

2. gr. 

Ill. viðauki reglugerðarinnar er felldur úr gildi í stað kemur nýr III. viðauki sem hljóðar 
svo: 

, Halógeneruð efnasambönd. 
A halógeneruð efnasambönd, sem flokkast undir neðangreind tollskrárnúmer, skal 

leggja spilliefnagjald. 
Ur 29. og 38. kafla tollskrárinnar: 

Úr 2903 Halógenafleiður kolvatnsefna 
Mettaðar klórafleiður raðtengdra kolvatsefna: kr./kg 

2903.1100 Klórmetan (metylklóríð) og klóretan (etylklóríð) 22,00 

2903.1200 Díklórmetan (metylenklóríð) 22,00 

2903.1300 Klóróform (tríklórmetan) 22,00 

2903.1400 Kolefnistetraklóríð 22,00 

2903.1500 1,2-Díklóretan (etylenklóríð) 22,00 

2903.1600 1,2-Díklórprópan (própylendíklóríð) og díklórbútan 22,00 
Aðrar: 

2903.1901 1,1,1-Þríklóretan (metýl klóróform) 22,00 
2903.1909 Annars 22,00 

Ómettaðar klórafleiður raðtengdra kolvatnsefna: 
2903.2100 Vinylklóríð (klóretylen) 22,00 
2903.2200 Tríklóretylen 22,00 

2903.2300 Tetraklóretylen (perklóretýlen) 22,00 
2903.2900 Önnur 22,00 

Flúor-, bróm eða joðafleiður raðtengdra kolvatnsefna:


